










ABSTRAK 

Kita sedia maklum, pada cuaca yang panas terik di siang hari pasti 

membuatkan badan kita berasa lemah dan terlalu rimas dengan cuaca yang 

sedemikian rupa. Untuk mereka yang berkemampuan, pemasangan unit penyaman 

udara dapat membantu mengatasi masalah ini kerana udara dan angin panas yang 

menyelubungi ruang legar rumah dapat disejukkan oleh unit ini dan udara yang 

dirasai adalah jauh lebih selesa dari rasa bahang panas yang terhasil. Tetapi bagi 

mereka yang tidak memiliki penyaman udara, cara yang dapat dilakukan adalah 

dengan menggunakan kipas angin tidak kira kipas siling, kipas mudah alih dan 

sebagainya Akan tetapi kekurangan kipas angin ialah ia tidak dapat menyejukkan 

kawasan sekitar dan juga tubuh badan pengguna Jika dihari panas, angin yang 

dihembus dari kipas itu merupakan angin haba dari kawasan sekitar, ini 

menyebabkan udara yang dirasai oleh pengguna adalah lebih panas dan 1D1 

menimbulkan keadaan yang tidak selesa kepada pengguna. Oleh itu tujuan 

penyelidikan ini adalah untuk mengatasi masalah yang dihadapai oleh pengguna 

Kipas Angin sedia ada ini dengan mengenalpasti punca masalah, mengenalpasti cara 

terbaik memperbaiki sistem yang sedia ada, mendapatkan maklumat dan data untuk 

kajian, merekabentuk sistem yang telah diperbaiki seterusnya menghasilkan produk 

baru yang berkesan dan mengurangkan masalah yang berlaku pada produk yang 

sedia ada. Penyelidikan ini dilakukan berpandukan analisa terhadap persekitaran dan 

responnya terhadap sistem penyejuk segar, tinjauan terhadap sistem dan produk sedia 

ada untuk di-perbaiki, hipotesis yang dipakai untuk memilih bahan yang sesuai dan 

sasaran jenis pengguna untuk mereka bentuk sistem dan produk yang sesuai dengan 

kegunaannya. 

